
Парвариши  муштараки  шолӣ  ва
моҳӣ дар кишвар
ПАРВАРИШИ МУШТАРАКИ ШОЛӢ ВА МОҲӢ ДАР КИШВАР

Шолӣ  яке  аз  зироати  асосии  кишоварзӣ  ба  ҳисоб  рафта,  дар
шароити давлатҳои Осиёи Марказӣ, аз ҷумла Тоҷикистон соҳаи
ояндадор  ва  сердаромад  маҳсуб  мегардад.  Бинобар  сабаби
ҳосилнокии шолӣ нисбат ба гандум, ки 1,6 маротиба зиёд аст,
кишоварзон парвариши онро сол аз сол ба маротиб меафзоянд.

Соли ҷорӣ бо дастгирии Ҳукумати Ҷумҳурии Тоҷикистон аз ҷониби
Муассисаи давлатии “Рушди соҳибкорӣ дар соҳаи кишоварзӣ” дар
доираи  лоиҳаи  “Баланд  бардоштани  устувории  кишоварзӣ”  бо
мақсади таъмини амнияти озуқаворӣ дар миқёси кишвар парвариши
муштараки шолӣ ва моҳӣ ба роҳ монда шуд.

Мутахассисон  дар  якҷоягӣ  бо  олимони  соҳа  минтақаҳои
шолипарварии  кишварро  мавриди  омӯзиш  қарор  дода,  барои
парвариши муштараки шолӣ ва моҳӣ 9 шаҳру ноҳияҳои шоликорӣ
ҷумҳурӣ аз ҷумла 20 хоҷагиҳои шолипарварро ҳамчун қитъаҳои
санҷишӣ интихоб намуданд.

Айни  ҳол  тибқи  нақша  таъминоти  моҳичаҳо  ба  хоҷагиҳои
шолипарварии кишвар бо маром идома дошта, ба ҳар як га тибқи
меъёр се ҳазор моҳича рост меояд, ки дар умум ба майдони 20 га
60 ҳазор моҳича дастраси хоҷагидорон карда мешавад.

Сафари  кории  Сарвари  давлат
Эмомалӣ  Раҳмон  ба  деҳаи
Поршиневи  ноҳияи  Шуғнони
Вилояти  Мухтори  Кӯҳистони
Бадахшон
САФАРИ КОРИИ САРВАРИ ДАВЛАТ МУҲТАРАМ ЭМОМАЛӢ РАҲМОН БА ДЕҲОТИ
ПОРШИНЕВИ НОҲИЯИ ШУҒНОНИ ВИЛОЯТИ БАДАХШОН

27 июн Президенти Ҷумҳурии Тоҷикистон, Пешвои миллат муҳтарам
Эмомалӣ Раҳмон дар деҳаи Пашори деҳоти Поршиневи ноҳияи Шуғнон
аз  қитъаи  намоишии  зироатҳои  кишоварзӣ,  техникамошинолотҳои
кишоварзӣ дидан намуданд.

Ба Сарвари давлат иттилоъ доданд, ки қитъаи намоишии зироатҳои
кишоварзӣ  дар  масоҳати  4  гектар  замини  бекорхобида  бунёд

гардида,  дар  майдони  1,5  гектар  ниҳоли  дарахтони  зардолу,
шафтолу, олу, олуболу, нок, гелос, себҳои қадпасту миёнақад ва
дар масоҳати як гектари дигар ниҳоли чормағзи ҳамелӣ шинонида
шудааст.

Ҳамзамон  дар  ҳамин  ҷо  ба  Роҳбари  давлат  лоиҳаи  гармхонаи
доимамалкунандаи  муосир,  ки  дар  шафати  қитъаи  намоишии
зироатҳои кишоварзӣ дар масоҳати бештар аз як гектар замин бо
иншооти ёрирасон аз тарафи Муассисаи давлатии “Рушди соҳибкорӣ
дар соҳаи кишоварзӣ” сохта мешавад, аз ҷониби роҳбари муассиса
муаррифӣ гардид.

Мақсад  аз  роҳандозии  ин  таҷриба  интихобу  мутобиқсозии
зироатҳои кишоварзӣ ба иқлими маҳал, ҷорӣ кардани таҷрибаи
муосир,  истифодаи  оқилонаи  замин  ва  таъмини  ҳарчи  бештари
мардум  бо  маводи  ғизоии  истеҳсоли  худӣ,  умуман  андешидани
чораҳо ба хотири таъмини амнияти озуқаворӣ мебошад.

Таъкид  шуд,  ки  масоҳати  парвариши  сабзавот  дар  гармхонаи
муосир 32 садяк замин пешбинӣ шуда, ҳосили он дар чор фасли
сол пешниҳоди бозор мегардад.
Сарвари  давлат  муҳтарам  Эмомалӣ  Раҳмон  иқдоми  пешгирифтаро
саривақтӣ арзёбӣ карда, ба ташаббускорони он барору комёбӣ
хостанд.

Пешвои миллат муҳтарам Эмомалӣ Раҳмон баъд аз боздид аз қитъаи
намоишии  зироатҳои  кишоварзӣ,  лоиҳаи  гармхонаи
доимамалкунандаи  муосир,  ва  ҳавзи  моҳипарварӣ  таваҷҷуҳи
хоҷагидоронро ба масъалаи истифодаи оқилонаи заминҳои корам,
ба  гардиши  кишоварзӣ  ворид  намудани  заминҳои  бекорхобида,
истифодаи тухмиҳои баландҳосил, зиёд намудани масоҳати боғҳо,
васеъ истифода бурдани зарфиятҳои табиӣ ва бо ин роҳ саҳм
гузоштан дар таъмини амнияти озуқаворӣ равона намуданд.



 

Баргузории  семинари  омӯзишӣ
оид ба талаботҳои экологӣ ва
иҷтимоии  Бонки  Умумиҷаҳонӣ
дар МД “Рушди соҳибкорӣ дар
соҳаи кишоварзӣ”
БАРГУЗОРИИ  СЕМИНАРИ  ОМӮЗИШӢ  ОИД  БА  ТАЛАБОТҲОИ  ЭКОЛОГИВУ  —
ИҶТИМОИИ  БОНКИ  УМУМИҶАҲОНӢ  ДАР  МУАССИСАИ  ДАВЛАТИИ  “РУШДИ
СОҲИБКОРӢ ДАР СОҲАИ КИШОВАРЗӢ”

Санаи 26 июни соли ҷорӣ дар толори муассиса оид ба талаботҳои
экологиву-иҷтимоии Бонки умумиҷаҳонӣ семинари омӯзишӣ баргузор
карда шуд.

Семинари  мазкур  аз  ҷониби  мушовири  байналмиллалӣ  оид  ба
масоили экологӣ ва иҷтимоӣ Герман Куст доир гардида, дар он

якқатор масалаҳо роҷеъ ба стандартҳои Бонки умумиҷаҳонӣ дар
самти бехатарии экологиву иҷтимоӣ усулҳои пешгирии хатарҳо,
нишондиҳандаҳои  самаранокии  усулҳои  пешгирии  хатарҳо  дар
ҷорабиниҳои мушахасси лоиҳа, ташкил, назорат ва мониторинги
бехатарии экологиву иҷтимоии Бонки умумиҷаҳонӣ дар марҳилаҳои
гуногуни татбиқи Лоиҳа, талаботҳои Бонки умумиҷаҳонӣ ҷиҳати
ҳисоботҳои бехатарии экологиву иҷтимоии Лоиҳа усулҳои пешгирии
хатарҳо, механизми баррасии арзу пешниҳодҳо, усулҳои мубодилаи
иттилоъ  бо  баҳрагирандагон,  таъмини  устувории  натиҷаҳои
экологиву иҷтимоии ва дигар масъалаҳои мубрами соҳа баррасӣ
карда шуд.

Дар кори семинар кулли кормандони муассиса фаъолона иштирок
намуда, мутахассисони минтақавии вилоятҳои Суғду Хатлон низ
тавассути маҷозӣ (онлайн) ба он ҷалб карда шуд.

 



Таҷлили  Рӯзи  ваҳдати  миллӣ
дар МД “Рушди соҳибкорӣ дар
соҳаи кишоварзӣ”
ТАҶЛИЛИ  РӮЗИ  ВАҲДАТИ  МИЛЛӢ  ДАР  МУАССИСАИ  ДАВЛАТИИ  “РУШДИ
СОҲИБКОРӢ ДАР СОҲАИ КИШОВАРЗӢ”

МИЛЛАТИ  ШАРАФМАНДИ  БОНАНГУ  НОМУС  ВА  САРБАЛАНДИ  ТОҶИКИСТОНИ
АЗИЗ БО ТАМОМИ ҲАСТИИ БЕПОЁН ДАРК МЕНАМОЯНД, КИ ВАҲДАТ, СУЛҲУ
СУБОТ ТИНҶИВУ ОРОМИИ КИШВАР МУҚАДДАСТАРИНУ АЗИЗТАРИН НЕЪМАТ,
РУКНИ АСОСИИ ДАВЛАТИ ОЗОД, КАФОЛАТИ ҲАЁТИ ШОИСТАИ ҲАМАРӮЗАИ
ИНСОНИЯТ МЕБОШАД.

ЭМОМАЛӢ РАҲМОН

Санаи 26 июни соли ҷорӣ ба ифтихори таҷлили рӯзи Ваҳдати миллӣ
бо иштироки кормандон дар муассиса ҷаласаи тантанавӣ баргузор
гардид.

Сараввал ҷаласаро муовини директор Қурбонзода Боймурод оғоз
намуда, табрикоти роҳбари муассисаро пешкаши ҳозирин гардонид.
Ҳамчунин қайд карда шуд, ки Ваҳдати миллӣ волотарин сайри
такомули иҷтимоию сиёсӣ ва фарҳангию маънавии ҳар як халқу
миллат  ба  ҳисоб  рафта,  дар  заминаи  арзишҳо  ва  унсурҳои
муштараки фарҳангӣ ва ормонҳои ягонаи миллӣ-давлатӣ ба вуҷуд
меояд.

Созишномаи истиқрори сулҳ ва ризоияти миллӣ имрӯз барои мо, ки
Истиқлолияти  давлатии  худро  таҳким  бахшида,  созандагиву
бунёдкорӣ  ва  ободии  Тоҷикистони  азизро  ҳадафи  хеш  қарор
додаем, намунаи ибрату боиси ифтихор аст. Ин неъмати арзишманд
маҳз тавассути сиёсати хирадмандонаи Асосгузори сулҳу ваҳдати
миллӣ, Пешвои миллат, Президенти Ҷумҳурии Тоҷикистон муҳтарам

Эмомалӣ Раҳмон ба даст омада, он мавриди таваҷҷӯҳи оламиён
қарор гирифтааст.

Ин санади муқаддасу тақдирсоз чун чароғи фурӯзони роҳи рушди
давлати соҳибистиқлоли тоҷикон ва мардуми онро барои садсолаҳо
мунаввар  карда,  ҳар  фарди  ин  ватани  биҳиштосоро  вазифадор
менамояд, ки ин неъмати бузургро ҳамеша мисли гавҳараки ҷашм
дӯст ва ҳифз намоянд.

Миллати  шарафманди  бонангу  номус  ва  сарбаланди  Тоҷикистони
азиз бо тамоми ҳастии бепоён дарк менамоянд, ки ваҳдат, сулҳу
субот тинҷиву оромии кишвар муқаддастарину азизтарин неъмат,
рукни асосии давлати озод, кафолати ҳаёти шоистаи ҳамарӯза
инсоният мебошад.

Бигзор осмони Тоҷикистони азиз таҳти сарварии хирадмандонаи
Пешвои муаззами миллат муҳтарам Эмомалӣ Раҳмон софу беғубор,
дар  сарзамини  куҳанбунёдамон  сулҳу  ваҳдат,  субботу  оромӣ,
якдигарфаҳмӣ, файзу баракат ва хушбахтиву осудаҳолӣ то абад
поянда бошад.

Сипас Ҳайдарзода Муртазо корманди муассиса оид ба заматҳои
Пешвои  муаззами  миллат,  Президенти  кишвар  муҳтарам  Эмомалӣ
Раҳмон  барои  ба  даст  омадани  Истиқлолияти  давлатӣ,  сулҳу
субот,  ваҳдату  ягонагӣ  ва  рушду  пешрафти  ватани  азизамон
суханронӣ намуд.

Дар  фароварди  чорабинӣ  филми  мустанаде,  ки  таҷассумгари
ваҳдату ягонагӣ ва худшиносиву худогоҳии миллат буд пешкаши
ҳозирин гардонида шуд. Инчунин дар интиҳо таъкид гардид, ки
имрӯзҳо ҳар як мо пеш аз ҳама шукронаи Истиқлолият, шукронаи
ободӣ ва шукронаи Ваҳдати миллиро намуда, бо як нияти нек
барои боз ҳам рушди ин диёри биҳиштосо камари ҳиммат бубандем
ва онро мисли гавҳараки чашм ҳифз намоем.



 

Табрикоти Директори МД “Рушди
соҳибкорӣ  дар  соҳаи
кишоварзӣ”  ба  ифтихори  рӯзи
ваҳдати  миллии  Ҷумҳурии
Тоҷикистон
ТАБРИКОТИ ДИРЕКТОРИ МУАССИСАИ ДАВЛАТИИ “РУШДИ СОҲИБКОРӢ ДАР
СОҲАИ  КИШОВАРЗӢ”  МУҲТАРАМ  ДАЛЕР  САТОРӢ  АБДУМАНСУР  БА
ИФТИХОРИ РӮЗИ ВАҲДАТИ МИЛЛИИ ҶУМҲУРИИ ТОҶИКИСТОН

Ваҳдат, Истиқлолият ва ҳувияти миллӣ ин арзишҳое мебошанд, ки
дар заминаи ормонҳои миллӣ ба вуҷуд омада, аз ҳар фарди кишвар
матиниродагиву дурандешӣ, ватандӯстию посдорӣ, қадршиносӣ ва
арҷгузории  арзишҳои  миллиро  талаб  менамояд.  Ин  неъматҳои
бебаҳо  арзишҳое  бузурге  дорад,  ки  ҳама  халқу  миллат  ва
давлатҳо дар ҳама давру замон ба онҳо ниёз доранд.

Ин падидаи писандида танҳо ба халқу миллате сазовор мешавад,
ки  дорои  ҳуввияти  баланди  миллӣ,  худшиносию  худогоҳӣ  ва
хештандӯстӣ буда, якдиливу ягонагӣ ва сарҷамъиро дар замири
худ мепарваранд.

Ваҳдати  миллӣ  волотарин  сайри  такомули  иҷтимоию  сиёсӣ  ва
фарҳангию маънавии ҳар як халқу миллат ба ҳисоб рафта, дар
заминаи арзишҳо ва унсурҳои муштараки фарҳангӣ ва ормонҳои
ягонаи миллӣ-давлатӣ ба вуҷуд меояд.

Созишномаи истиқрори сулҳ ва ризоияти миллӣ имрӯз барои мо, ки
Истиқлолияти  давлатии  худро  таҳким  бахшида,  созандагиву
бунёдкорӣ  ва  ободии  Тоҷикистони  азизро  ҳадафи  хеш  қарор
додаем,  намунаи  ибрат  ва  боиси  ифтихор  аст.  Ин  неъмати
арзишманд  маҳз  тавассути  сиёсати  хирадмандонаи  Асосгузори
сулҳу  ваҳдати  миллӣ,  Пешвои  миллат,  Президенти  Ҷумҳурии
Тоҷикистон муҳтарам Эмомалӣ Раҳмон ба даст омада, он мавриди
таваҷҷӯҳи оламиён қарор гирифтааст.

Ин санади муқаддасу тақдирсоз чун чароғи фурӯзони роҳи рушди
давлати соҳибистиқлоли тоҷикон ва мардуми онро барои садсолаҳо
мунаввар  карда,  ҳар  фарди  ин  ватани  биҳиштосоро  вазифадор
менамояд, ки ин неъмати бузургро ҳамеша мисли гавҳараки ҷашм
дӯст ва ҳифз намоянд.
Миллати  шарафманди  бонангу  номус  ва  сарбаланди  Тоҷикистони
азиз бо тамоми ҳастии бепоён дарк менамоянд, ки ваҳдат, сулҳу
субот тинҷиву оромии кишвар муқаддастарину азизтарин неъмат,
рукни асосии давлати озод, кафолати ҳаёти шоистаи ҳамарӯза
инсоният мебошад.

Бигзор осмони Тоҷикистони азиз таҳти сарварии хирадмандонаи
Пешвои муаззами миллат муҳтарам Эмомалӣ Раҳмон софу беғубор,
дар  сарзамини  куҳанбунёдамон  сулҳу  ваҳдат,  субботу  оромӣ,
якдигарфаҳмӣ, файзу баракат ва хушбахтиву осудаҳолӣ то абад
поянда бошад.

Дар ин лаҳзаҳои фараҳбахш ҳамаи Шумо шаҳрвандони кишварро ба
муносибати  Рӯзи  Ваҳдати  миллӣ  шодбош  гуфта,  тансиҳативу



хонаободӣ, саодату пирӯзӣ ва ба Тоҷикистони соҳибистиқлоламон
суботу оромии ҷовидонаро таманно менамоям.

 

Табрикоти Директори МД «Рушди
соҳибкорӣ дар соҳаи кишоварзӣ
ба ифтихори ҷашни Тиргон
ТАБРИКОТИ ДИРЕКТОРИ МУАССИСАИ ДАВЛАТИИ «РУШДИ СОҲИБКОРӢ ДАР
СОҲАИ КИШОВАРЗӢ» МУҲТАРАМ ДАЛЕР САТОРӢ БАХШИДА БА ИФТИХОРИ
ҶАШНИ ТИРГОН

Чи рамзи нек аст барои мардуми тоҷик, ки ҷашни Тиргон бо
ваҳдату ягонагӣ ва сулҳу субот пайвастагии зич дорад. Моҳи тир
тирмоҳ баробарии 21-июн 21-июл дар фасли гармо рост меояд.

Дар ин давра ғалла ва меваҳои зиёд пухта мерасанд. Ҷамъоварии
ҳосили бо арақи ҷабин руёнидаи деҳқонон оғоз мегардад. Ҷашни
Тиргон, ҷашни расиши гандуму нон, ҷашни обу ободии инсон,
ҷашни хуршеди тобон аст, ки монанди Меҳргон, Сада, Наврӯз дар
радифи  пуршукӯҳтарин  ҷашнвораҳои  аҷдодиамон  қарор  дошта  аз
замонҳои дуродури таърих манша мегирад. Аҷдодони мо бо заҳмату
талоши пайвастаашон дар роҳи илму адаб тавонистаанд дар тули
таърих бароямон фарҳанги волою ғанӣ ва инсонсозро ба мерос
гузоранд.

Истиқлолияти комили давлати барои эҳёи расму ойин, ҷашнҳои
миллӣ ва суннатҳои бостонӣ як марҳалаи тозае эҷод намуда, ба
он  умри  дубора  бахшидааст.  Маҳз  бо  ташаббус  ва  талошҳои
пайвастаи  Ҳукумати  Ҷумҳурии  Тоҷикистон  махсусан  Асосгузори
сулҳу ваҳдати миллӣ, Пешвои миллат, Президенти кишвар муҳтарам

Эмомалӣ Раҳмон расму оинҳои нек, суннатҳои бостонӣ, ҷашнҳои
миллӣ аз нав эҳё гардида, он ҳифз карда мешавад. Эҳёгарӣ ва
тамаддунофарии имконият дод, ки мақому манзалати миллати тоҷик
дар  арсаи  байналмилалӣ  ҷойгоҳи  хосаро  соҳиб  шавад,  ҷаҳони
муосир миллати тоҷикро ҳамчун миллати таъриху фарҳанги бой
дошта,  дорои  тамаддуни  гаронбаҳо,  фарҳангсолору  башардӯст
шиносанд ва эътироф намоянд.

Дар шароити кунунӣ ва ҷаҳонишавӣ, ҷашну маросимҳои фарҳангию
суннатӣ муҳимтарин омили муттаҳидкунандаи умумиятҳои гуногуни
башарӣ  ба  шумор  мераванд.  Ин  гуна  ҷашнвораҳо  дар  замири
ҷавонон,  наврасон  ва  миёнсолон  як  эҳсоси  ватандӯстӣ,
худогоҳиву  худшиносиро  бедор  менамояд.

Ҷашни Тиргон ҷашни расиши гандуму нон ҷашни обу ободии инсон,
ҷашни ҷавонмардони хуршеди тобон, ҷашни тобистон, ки эҳёгари
он Пешвои миллат муҳтарам Эмомалӣ Раҳмон мебошанд.

Дар  ин  рӯзҳои  фараҳбахш  ҳамаи  Шумо  ҳамватанони  азизро  ба
ифтихори  ҷашни  Тиргон  самимона  табрик  гуфта,  бароятон
тансиҳативу  хонаободӣ,  саодату  пирӯзӣ  ва  ба  Тоҷикистони
соҳибистиқлоламон суботу оромии ҷовидонаро таманно менамоям.

Оғози  корҳои  таъмиру
азнавсозӣ  дар  Донишгоҳи
аграрии  Тоҷикистон  ба  номи
Ш.Шоҳтемур
ОҒОЗИ  КОРҲОИ  ТАЪМИРУ  АЗНАВСОЗӢ  ДАР  ДОНИШГОҲИ  АГРАРИИ
ТОҶИКИСТОН  БА  НОМИ  Ш.ШОҲТЕМУР

Донишгоҳи  аграрии  Тоҷикистон  ба  номи  Ш.Шоҳтемур  аз  замони
шӯравӣ то ин ҷониб барои тайёр намудани кадрҳои баландихтисоси
соҳаи кишварзӣ дар кишвар фаъолияти пурсамар дорад.

Бо дастгирии Ҳукумати Ҷумҳурии Тоҷикистон аз ҷониби Муассисаи
давлатии “Рушди соҳибкорӣ дар соҳаи кишоварзӣ” соли ҷорӣ дар
доираи лоиҳаи “Баланд бардоштани устувории кишоварзӣ”, таъмири
асосии толори васеъи маҷлисгоҳ ва саҳни даромадгоҳи дохилии
бинои факултаи Зооинжинерии донишгоҳ оғоз гардид.

Пудратчӣ ҶДММ “Сохтмони васл” тибқи иҷроиши харҷнома нозукиҳои
корҳои таъмиру азнавсозиро ба инобат гирифта, дару тирезаҳо,
шифти бино, ноқилҳои барқу қандилҳоро бо сифати баланд ва
технологияи  муосир  иваз  намуда,  деворҳоро  пурра  таъмир  ва
рангу бор менамоянд.

Муҳандисон  ва  мутахассисони  масоили  иҷтимоӣ  ва  экологии
муассиса ба коргароне, ки ба кори таъмирӣ ҷалб гардидаанд дар
марҳилаи  оғозёбии  корҳо  ҷиҳати  иҷроиши  нақшаи  идоракунии
муҳити зист, натиҷаҳои арзёбии таъсир ба муҳити зист, риояи
қоидаҳои  беҳдоштиву  санитарӣ,  техникаи  бехатарӣ,  иҷроиши
талаботу  меъёрҳои  амалкунандаи  қонунгузории  Ҷумҳурии
Тоҷикистон ва Бонки ҷаҳонӣ, механизми баррасии арзу дархостҳо
ва иҷроиши дигар Қонунҳои амалкунанда маълумотҳои муфассалро
пешниҳод намуданд.



 

Мониторинги  рафти  корҳои
саҳроӣ дар вилояти Суғд
МОНИТОРИНГИ РАФТИ КОРҲОИ САҲРОӢ ДАР ВИЛОЯТИ СУҒД

Ҳамасола мутахассисони Муассисаи давлатии “Рушди соҳибкорӣ дар
соҳаи  кишоварзӣ”  дар  доираи  лоиҳаи  “Баланд  бардоштани
устувории  кишоварзӣ”  монитаринги  рафти  корҳои  саҳроиро  дар
миқёси ҷумҳурӣ газаронида нашъунамои ҳамагуна зироатҳои дар
саҳробударо аз назар мегузаронанд.

Мутахассисони муассисаи ҳафтаи ҷорӣ аз рафти корҳои мавсимии
кишоварзони  вилояти  Суғд  (баҳрагирандагони  лоиҳа)  дидан
намуданд. Корҳои саҳроӣ дар шаҳру ноҳияҳои вилоят бо маром
идома дошта, кишоварзон дастаҷамъона ҳама ба коркарди байни
қаторҳои пахта, ҷуворимакка, дигар сабзавоту полизиҳо, нарм
намудану аз алафҳои бегона тоза намудани зироатҳои гуногуни
кишоварзӣ ва обдиҳиву ғизодиҳӣ машғуланд.

Қобили  зикр  аст,  ки  соли  ҷорӣ  низ  бо  дастгирии  Ҳукумати
Ҷумҳурии  Тоҷикистон  аз  ҷониби  Муассисаи  давлатии  “Рушди
соҳибкорӣ дар соҳаи кишоварзӣ” дар доираи лоиҳа зиёда аз ҳашт
номгӯи тухмиҳои хушсифату дорои сертификати ба шароити иқлим
мутобиқ  аз  қабили  гандум,  картошка,  пахта,  пиёз,  нахут,
ҷуворимакка, зағер ва лаблабуро ба якқатор хоҷагиҳои ниёзманд
дастрас гардида буд.

Кишоварзон (баҳрагирандагони лоиҳа) тавонистанд кишти ин гуна
зироатҳоро сари вақт ба роҳ монда, бо риояи дурусти корҳои
агротехникӣ нашъунамои онҳоро хуб намоянд.

Мутахассисони муассиса дар доираи лоиҳаи “Баланд бардоштани
устувории  кишоварзӣ”  аз  ноҳияҳои  Спитамен,  Ҷ.Расулов,
Б.Ғуфуров ва шаҳри Истаравшан дидан намуданд, ки нашъунамои
ҳамагуна зироатҳо дар саҳро хуб буда, коркарди байни қаторҳо,
ғизодиҳӣ, обмонӣ, чорабиниҳои муҳофизатӣ (мубориза бар зидди
ҳашаротҳо) ва ҷамъоварии бархе зироатҳо бо маром идома дорад.

Ҳамчунин аз ҷониби мутахассисони муассиса барои сари вақт ва
беталаф ҷамъоварӣ намудани зироатҳои пухтарасида ва ба роҳ
мондани кишти такрорӣ тафсияҳои судманд пешниҳод карда шуд.



 


